
Yfirlit frjómælinga í Reykjavík sumarið 2007 
 
Mælingar stóðu yfir frá 12. apríl til 30. september, eða í samtals 172 daga. Klukka í frjógildru stöðvaðist þrisvar 
sinnum á mælitímanum. Fyrst 24. júní, aðfaranótt sunnudags, þar töpuðust því gögn fyrir hálfan annan 
sólarhring. Öðru sinni stöðvaðist klukkan 28. júlí eða aðfaranótt laugardags þannig að gögn fyrir tvo og hálfan 
sólarhring töpuðust einmitt á þeim tíma sem grasfrjó eru oft í hámarki. Í þriðja skipti stöðvaðist hún svo þegar 
vel var liðið á september (aðfaranótt mánudagsins 17.) og lítið er um frjó allajafna. 

Heildarfjöldi frjókorna varð 4466; 605 birkifrjó, 1943 grasfrjó, 461 súrufrjó og 272 asparfrjó. Frjókorn ýmissa 
tegunda sem jafnan ber lítið á voru 1185. Þar er um að ræða 27 frjó- og gróhópa (sjá töflu). Sjaldnast er nokkur 
þeirra með yfir 5% frjókorna, reyndar algengast að hver hópur sé undir 1%.  

Tafla. Frjó- og grógerðir í Reykjavík sumarið 2007, raðað eftir magni.  
Fyrsta frjókornið sem kom í 
gildruna 16. apríl reyndist frá 
álmi. Síðan voru lyng og 
víðifrjó einráð þar til öspin fór 
að blómstra þann 29. apríl. 
Asparfrjó voru samfellt í lofti 
til 18. maí og hafa aldrei mælst 
fleiri en í ár, 272. Hámarkið 
kom 12. maí þegar 44 frjó 
mældust. Þann dag var líka 
mikið um víðifrjó. 

Eitt birkifrjó kom í gildruna í 
apríl, hugsanlega af erlendum 
uppruna. Undir miðjan maí 
fóru þau aftur að mælast og frá 
og með 15. voru þau sleitulaust 
í lofti til 9. júní en eftir það 
komu þau stopult fyrir út júní-
mánuð. Hámark birkifrjóa kom 
30. maí þegar frjótalan náði 
104. Heildarfjöldi reyndist 605 
sem er svipað og mældist vorin 
2004 og 2005 en mun minna en 
2003 og í fyrra þegar birkifrjó 
urðu flest, 2502. Það tímabil 
sem birkifrjó voru samfellt í 
lofti stóð yfir frá 15. maí til 9. 
júní eða í 26 daga. Sé hins 
vegar stuðst við aðferð sem 
kennd er við Lejoly-Gabriel1, 
en hún skilgreinir frjótímann 
mun þrengra, telst tímabil 
birkifrjóa hafa staðið yfir í 18 
daga, þ.e. frá 18. maí til 4. júní.  

Grasfrjó mældust frá júníbyrjun fram í september. Fæst voru þau í september 12 talsins en flest í júlí 1118, 271 í 
júní og 542 í ágúst. Grasfrjó mældust sleitulaust frá 11. júní til 25. ágúst. Grastímabilið telst því hafa staðið yfir í 
76 daga þegar horft er til þess hvenær grasfrjó voru samfellt í lofti, en frá 26. júní til 12. ágúst þegar skilgreining 

                                                 
1 Lejoly-Gabriel (1978) skilgreinir frjótíma á eftirfarandi hátt: frjótími hefst þegar 5% frjókorna hafa mælst og þann dag þarf 
frjótalan að vera 1% af árlegu frjófalli, annars næsti dagur á eftir með 1%. Frjótímanum lýkur síðasta dag sem frjótalan nær 
1% og dagarnir tveir á undan verða að vera með samtals 3% af árlegu frjófalli. Þessi skilgreining er þrengst skilgreininga 
á frjótíma og vafalítið geta sumir einstaklingar sem haldnir eru frjóofnæmi fundið fyrir einkennum nokkru áður 
en svokallað Lejoly-Gabriel tímabilið hefst. 

Frjó- eða grógerð Latneskt heiti Fjöldi frjókorna 

Gras Poaceae 1943 
Birki Betula 605 
Súrur Rumex 461 
Rósaætt Rosaceae 324 
Ösp Populus 272 
Stör Carex 111 
Víðir Salix 106 
Fura / greni Pinus /Picea 85 
Yllir Sambucus 60 
Elfting Equisetum 56 
Lyng (að vori) Ericales 49 
Fíflar Compositae Cichorioideae 43 
Kattartunga o. fl. Plantago 40 
Brjóstagras o. fl. Thalictrum 36 
Sóley Ranunculus 30 
Maðra Galium 27 
Beitilyng Calluna 21 
Burknar Filicales 17 
Netla Urtica 17 
Sveipjurtaætt Umbelliferae 17 
Hærur Luzula 15 
Barnamosi Sphagnum 13 
Lúpína o. fl Leguminosae 13 
af körfublómaætt Aster 8 
Dísarunni Syringia 7 
Einir Juniperus 7 
Elri Alnus 4 
Tungljurt Botrychium 3 
Álmur Ulmus 1 
Eik Quercus 1 
Krossblómaætt Cruciferae 1 
Óþekkt / ógreind incognito 73 



Lejoly-Gabriel á frjótíma er notuð, eða 48 dagar. Frjótala grasa varð hæst 143 þann 11. ágúst en fimm sinnum 
fór frjótalan yfir 100, þar af fjórum sinnum í júlí. Heildarfjöldi grasfrjóa varð 1943 sem er yfir meðallagi. 

Fyrsta súrufrjóið mældist 3. júní en samfellt frá 8. þ.m. fram til 26. júlí. Örfá mældust í ágúst. Frjótalan fór hæst í 
40 þann 4. júlí. Allt í allt komu 461 súrufrjó í frjógildruna þetta sumarið, sem er vel yfir meðaltali áranna 1988 til 
2006, en fjöldi súrufrjóa á því tímabili spannar frá 181 (1999) upp í 475 (1997). 

Heildarfrjómagn og skipting í helstu frjógerðir

Frjóríkasti mánuður sumarsins var júlí með 1595 frjókorn í rúmmetra lofts en september var eins og oft áður sá 
rýrasti með 48. Fyrstu fjórir mánuðirnir (apríl, maí, júní og júlí) voru allir yfir meðallagi en ágúst og september 
hins vegar báðir litlu meira en hálfdrættingar á meðallagið. Sumarið 2007 skipar sér í hóp fimm sumra með 
heildarfrjómagn yfir 4400 (sjá myndrit hér fyrir ofan). 

Þegar litið er á sumarið sem heild fóru að jafnaði 26 frjókorn um hvern rúmmetra andrúmslofts í Reykjavík, 
heldur færri en sumurin 2003, 2004 og 2006, en mun færri en 1988 þegar þau voru flest, 44,5. Hæsta samanlögð 
frjótala kom 26. júní þegar 154 frjókorn reyndust í rúmmetranum, en á þeim tíma var mikið um frjó af rósaætt 
(líklega frá reynitrjám, sem blómstruðu vel í ár). Frjókorn mældust alla daga frá 22. apríl fram til 31. ágúst. 
Samfellt frjókornatímabil hefur líklega aldrei verið jafnlangt og skýrist vafalaust af hagstæðu tíðarfari í sumar. 
Hiti í júní og júlí var vel yfir meðallagi, sólskinsstundir fleiri og úrkoma minni. Frjókornalausir dagar komu fyrst 
í september og urðu átta talsins. 

 

Margrét Hallsdóttir 

